
TATACARA PENGURUSAN ASET HIDUP HAIWAN (TPH) 

 
AM 4.1 Pendahuluan 

 
1. Tujuan 
 

Tatacara Pengurusan Aset Hidup Haiwan ini adalah tatacara bagi menguruskan 
Haiwan Kerajaan yang meliputi Penerimaan, Pendaftaran, Penggunaan dan 
Penjagaan, Pemeriksaan, Pindahan, Pelupusan, Kehilangan dan Hapus Kira.   

 
 
2. Definisi Haiwan 
 

Haiwan bermaksud apa-apa makhluk hidup selain manusia dan termasuklah 
apa-apa haiwan, burung, reptilia atau serangga kecuali mamalia akuatik, 
tuntung, labi-labi dan penyu. 

 
 
3. Kumpulan Haiwan 

 
Kumpulan Haiwan terbahagi kepada beberapa kumpulan seperti berikut:- 
 
3.1 Mamalia 

 
Mamalia tergolong dalam benda hidup, kumpulan haiwan, mempunyai 
tulang belakang. Ciri-ciri haiwan mamalia mempunyai saraf tunjang, 
bertulang belakang, mempunyai jantung dengan 4 ruang, badan dilitupi 
oleh bulu, mempunyai cuping telinga, mempunyai kelenjar peluh, mamalia 
betina melahirkan dan menyusukan anak (kecuali mamalia yang sangat 
primitif seperti Platypus dan sesetengah Tenggiling), bernafas melalui 
peparu dan berdarah panas (suhu badan tetap). 
 

3.2 Aves 
 

Bermaksud haiwan vertebrate yang berkaki dua, dan boleh bertelor. Ciri-
ciri lain termasuk berbulu pelepah dan berparuh. Berat badan di antara 
50gm hingga 115kg. Contoh termasuk burung kuang, tiong, raja udang, 
barau-barau dan lain-lain; 

 
3.3 Reptilia 
 

Bermaksud haiwan vertebrate berkaki empat atau yang tidak berkaki. 
Embrio dikelilingi oleh selaput amniotik. Contoh terdiri dari famili 
Ghavialidae (julung–julung), Crocodylidae (buaya), Varanidae (biawak), 
Scincidae (mengkarung), Pythonidae (ular sawa), Viperidae (ular kapak); 

3.4 Amfibia 
 

Bermaksud haiwan vertebrate berkaki empat yang tidak mempunyai telur 
atau embrio yang di lindungi oleh selaput embrionik. Mempunyai ciri–ciri 
ektotermik (suhu badan ditentukan oleh persekitaran) dan menghabiskan 
separuh dari masa di darat. Contoh terdiri dari jenis katak; dan 

 
3.5 Insecta 
 

Bermaksud kumpulan besar daripada filum arthropod dan mempunyai 
lebih dari satu juta spesis. Haiwan ini kecil, bersaiz 0.139mm hingga 
55.5cm dan mempunyai enam kaki. Dikalangan spesis ini termasuk yang 
berjalan, berenang dan terbang. Contoh pepatung, rama-rama, kumbang, 
semut, lebah dan lain-lain. 

 
 

4. Kelas Haiwan 
 

Setiap kumpulan Haiwan mengandungi kelas seperti berikut:- 
 

4.1 Mamalia 
 

4.1.1 Artiodactyla (even toed) 
 

Bermaksud haiwan yang mempunyai ciri-ciri fizikal yang kecil 
(pelanduk) hingga yang besar (badak air) dan berkaki empat. 
Contoh termasuk dari famili Suidae (babi), Tayasuidae (Peccary), 
Hippopotamidae (badak air), Camelidae (Unta, Llama, Guanaco), 
Tragulidae (pelanduk, napuh), Giraffidae (zirafah, okapi), 
Moschidae (Muskdeer), Cervidae (rusa, kijang), Bovidae  (Antelop, 
lembu, kerbau, seladang, banteng, kambing, biri–biri, zebu, ankole 
dan lain–lain); 

 
4.1.2 Perrisodactyla (odd toed) 
 

Bermaksud  haiwan yang mempunyai ciri-ciri fizikal yang 
sederhana hingga besar berkaki empat. Termasuk famili Equidae 
(kuda, zebra, keldai), Tapiridae (tapir), Rhinocerotidae (badak 
sumbu); 

 
4.1.3 Proboscidae 
 

Bermaksud haiwan yang mempunyai ciri-ciri fizikal yang besar, 
berkaki empat dan mempunyai belalai. Terdapat satu famili, 
Elephantidae (gajah Afrika dan gajah Asia); 

4.1.4 Pholidota (Mamalia bersisik) 
 

Bermaksud haiwan yang mempunyai ciri-ciri fizikal yang bersisik, 
berlidah panjang (sehingga 25sm) dan berkaki empat. Berat badan 
sehingga 33kg. Contoh adalah tenggiling; 

 
4.1.5 Rodentia 
 

Bermaksud haiwan yang mempunyai ciri-ciri 4 gigi kacip (2 atas 
dan 2 bawah), tiada gigi taring dan premolar hadapan. 
Pertumbuhan gigi kacip adalah sepanjang tahun. Berat badan 
adalah dari 30gm hingga 30 kg. Walaupun terdapat 29 famili, 
hanya yang terdapat di Malaysia disenaraikan. Contoh termasuk 
famili Sciuridae (semua jenis tupai), Muridae (jenis tikus) 
Hystricidae (landak); 
 

4.1.6 Dermopther 
 

Bermaksud haiwan yang mempunyai ciri-ciri fizikal yang kecil 
(sehingga 2kg) dengan lapisan kulit bagi luncuran yang 
tersambung dari leher hingga ke tepi badan. Contoh adalah 
termasuk famili Cynocephalidae (Culogo); 

 
4.1.7 Chiroptera 

 
Bermaksud haiwan mamalia yang terbang. Mempunyai ciri-ciri 
fizikal yang kecil (panjang kepala dan badan di antara 2.5–40.6sm). 
Terdapat 18 famili. Contoh Pteropodidae (kluang); 

 
4.1.8 Karnivora 
 

Bermaksud haiwan yang mempunyai ciri-ciri fizikal dimana  
terdapat 4-5 digit (jari) berkuku. Digit pertama adalah tidak 
bertentangan, tersusut atau tidak ada langsung. Gigi taring adalah 
kuat, panjang dan tajam.  Terdapat lapan famili. Contoh adalah 
termasuk canidae (anjing, serigala), Ursidae (beruang), Mustelidae 
(memerang, honey badger, weasel,) Viveridae (musang, 
binturong), Herpestidae (bambun) dan Felidae (kucing, harimau); 

4.1.9 Primat 
 

Bermaksud haiwan (kecuali manusia) yang mempunyai ciri-ciri 
fizikal dimana kedua digit pertama kaki belakang adalah 
bertentangan berat badan di antara 375gm (kongkang)-144kg 
(Orang utan). Terdapat 15 famili. Contoh termasuk Lorisidae 
(kongkang), Cercopithecidae (kera, beruk, lotong), Hylobatidae 
(ungka, siamang) dan Pongidae (orang utan); dan 

 
4.1.10 Insectivora 
 

Bermaksud haiwan yang mempunyai ciri-ciri fizikal yang kecil 
dengan muncung yang tirus dan panjang dengan lima jari berkuku 
disetiap lengan.  Terdapat tujuh famili. Contoh yang terdapat di 
Malaysia adalah Erinaceidae (tikus bulan), Soricidae (cencurut), 
Talpidae (mole) dan Tupaiidae (tupai) 

  
4.2 Aves 

 
Bermaksud haiwan vertebrate yang berkaki dua, dan boleh bertelor. Ciri-
ciri lain termasuk berbulu pelepah dan berparuh. Berat badan di antara 
50gm hingga 115kg. Contoh termasuk burung kuang, tiong, raja udang, 
barau-barau dan lain-lain; 

 
4.3 Reptilia 
 

Bermaksud haiwan vertebrate berkaki empat atau yang tidak berkaki. 
Embrio dikelilingi oleh selaput amniotik. Contoh terdiri dari famili 
Ghavialidae (julung–julung), Crocodylidae (buaya), Varanidae (biawak), 
Scincidae (mengkarung), Pythonidae (ular sawa), Viperidae (ular kapak); 

 
4.4 Amfibia 
 

Bermaksud haiwan vertebrate berkaki empat yang tidak mempunyai telur 
atau embrio yang di lindungi oleh selaput embrionik. Mempunyai ciri–ciri 
ektotermik (suhu badan ditentukan oleh persekitaran) dan menghabiskan 
separuh dari masa di darat. Contoh terdiri dari jenis katak; dan 

 
4.5 Insecta 
 

Bermaksud kumpulan besar daripada filum arthropod dan mempunyai 
lebih dari satu juta spesis. Haiwan ini kecil, bersaiz 0.139mm hingga 
55.5cm dan mempunyai enam kaki. Dikalangan spesis ini termasuk yang 
berjalan, berenang dan terbang. Contoh pepatung, rama-rama, kumbang, 
semut, lebah dan lain-lain. 

5. Penjenisan Haiwan 
 

Penjenisan haiwan adalah seperti berikut:- 
 

5.1 Induk  

Haiwan betina matang seksual yang terdiri daripada keturunan terbaik, 
tiada kecacatan genetik serta lulus pemeriksaan bibit pembiak yang boleh 
digunakan untuk pembiakan.  

 
5.2 Pejantan 

Haiwan jantan matang seksual yang terdiri daripada keturunan terbaik, 
tiada kecacatan genetik serta lulus pemeriksaan daya biak yang boleh 
digunakan untuk pembiakan. 

 
5.3 Jantan 

Haiwan jantan yang terdiri daripada keturunan terbaik, tiada kecacatan 
genetik dan fizikal yang digunakan untuk tujuan penyampaian 
perkhidmatan. 

 

5.4 Betina 

Haiwan betina yang terdiri daripada keturunan terbaik, tiada kecacatan 
genetik dan fizikal yang digunakan untuk tujuan penyampaian 
perkhidmatan. 

 

5.5 Anak Jantan 

Haiwan jantan yang diperolehi hasil pembiakan induk dan pejantan. Baka 
yang belum mencapai umur matang atau yang belum boleh digunakan 
untuk pembiakan. 

 
5.6 Anak Betina 

Haiwan betina yang diperolehi hasil pembiakan induk dan pejantan. Baka 
yang belum mencapai umur matang atau yang belum boleh digunakan 
untuk pembiakan. 

  

6. Istilah 
 

Istilah dan perkataan yang diguna pakai dalam Tatacara Pengurusan Aset Hidup 
Haiwan Kerajaan (TPH) hanyalah bagi maksud pengurusan aset Haiwan 
Kerajaan sahaja. 

7. Akta dan Peraturan Aset Hidup Haiwan 
 
Akta dan peraturan berkaitan Aset Hidup Haiwan yang sedang berkuatkuasa 
adalah seperti berikut; 
 
7.1 Akta Binatang (Pindaan) 2013 (Akta 1452) 

 
7.2 Akta Kebajikan Haiwan 2015 (Akta 772) 
 
7.3 Akta Makanan Haiwan 2009 (Akta 698) 
 
7.4 Akta Pemuliharaan Hidupan Liar 2010(Akta 716) 
 
7.5 Akta Perdagangan Antarabangsa mengenai Spesis Terancam 2008 

(Akta686) 
 
7.6 Akta Perkhidmatan Kuarantin dan Pemeriksaan Malaysia 2011 
 
7.7 Akta Kastam 1967 
 
7.8 Akta Doktor Vaterinar 1974 (Akta 147) 

